
Elevado a definitivo o acordo plenario adoptado en sesión celebrada o día 8 de novembro do 2002, polo que se aprobaba inicialmente a  “Ordenanza Municipal sobre Tráfico, Circulación de Vehículos a Motor e Seguridade Vial”, ó non terse presentado contra o mesmo reclamación ou alegación algunha, de conformidade co disposto no artigo 70.2 da Lei 7/1985, de 2 de abril,  procédese á publicación íntegra da citada Ordenanza  no Boletín Oficial  da Provincia.

ORDENANZA MUNICIPAL DE TRÁFICO, CIRCULACIÓN DE VEHÍCULOS A MOTOR E SEGURIDADE VIAL 

TITULO PRELIMINAR

DO OBXECTO E ÁMBITO DE APLICACIÓN

Artigo 1.- 

Competencia.-

A presente Ordenanza díctase en exercicio das competencias atribuídas ós Municipios en materia de ordenación do tráfico de persoas e vehículos nas vías urbanas pola Lei Reguladora das Bases de Réxime Local e pola Lei sobre Tráfico, Circulación de Vehículos a Motor e Seguridade Vial.

Artigo 2.- 

Obxecto.- 

É obxecto da presente Ordenanza a regulación dos usos das vías urbanas e travesías de acordo coas fórmulas de cooperación ou delegación con outras Administracións, facendo compatible a a equitativa distribución dos aparcamentos entre tódolos usuarios coa necesaria fluidez de tráfico rodado e co uso peatonal das rúas, así como o establecemento de medidas de estacionamento limitado, co fin de garanti-la rotación dos aparcamentos prestando especial atención ás necesidades das persoas con discapacidade que ten reducida a súa mobilidade e que utilizan vehículos, todo elo co fin de favorecer a súa integración social.

Artigo 3.- 
Ámbito de aplicación.- 

O ámbito de aplicación desta Ordenanza obrigará ós titulares e usuarios/as das vías e terreos públicos urbanos e nos interurbanos, cuia competencia houbera sido cedida ó Concello, aptos para a circulación, ós das vías e terreos que, sen ter tal aptitude sexan de uso común e, en defecto doutras normas, ós titulares das vías e terreos privados que sexan utilizados por unha colectividade indeterminada de usuarios/as.


Entenderase por usuario/a da vía a peóns, conductores, ciclistas e calquera outra persoa que realice sobre a vía ou utilice a mesma para o desenvolvemento de actividades de natureza diversa, que precisaran para o seu exercicio de autorización municipal.

TITULO PRIMEIRO

DA CIRCULACIÓN URBANA

Artigo 4.- 


1.- Os/as usuarios/as das vías están obrigados a comportarse de maneira que non entorpezan indebidamente a circulación nin causen perigo, perxuizo ou molestias innecesarias ás persoas ou danos ós bens.


Os peóns circularán polas beirarrúas, de forma que non obstrúan ou dificulten a circulación por elas de outros viandantes. Para cruza-las calzadas utilizarán os pasos sinalizados e, nos lugares que carezan de éstos, o farán polos extremos das mazás, perpendicularmente á calzada, cercionándose antes da non proximidade de algún vehículo.


2.- Prohíbese levar abertas as portas de vehículos, abri-las antes da súa completa inmobilización e abri-las ou apearse do mesmo sen haberse cercionado previamente de que elo non implica perigo ou entorpecemento para outros usuarios, especialmente cando se refire a conductores de bicicletas.


3.- As bicicletas estarán dotadas dos elementos reflectantes debidamente homologados que regulamentariamente se determinen e que deberán posuír estes vehículos de acordo a dita normativa. Cando sexa obrigatorio o uso de alumeado, os conductores de bicicletas ademais levaran colocada algunha prenda reflectante si circulan pola vía interurbana.


Prohíbese expresamente ós conductores de bicicletas, motocicletas ou ciclomotores arrancar ou circular co vehículo apoiando unha sola roda na calzada. Así mesmo, prohíbase ós usuarios de ciclomotores, bicicletas, patíns, monopatíns ou artefactos similares agarrarse a vehículos en marcha.


4.- As bicicletas circularán polos carrís especialmente reservados, respectando a preferencia de paso dos peóns que os crucen. De circular pola calzada por non haber vial reservado, o efectuarán preferiblemente polo carril da dereita, salvo que teñan que realizar un xiro próximo á esquerda.


5.- Cando os ciclistas circulen en grupo polas vías urbanas deberán respectar individualmente a sinalización semafórica que lles afecte.


6.- Non poderán circular as bicicletas por aquelas vías urbanas, que carezan de arcén, nas que permita unha velocidade superior ós 50 kms por hora.

Artigo 5.-

1.- A realización de obras, instalacións, colocación de contenedores, mobiliario urbano ou calquera outro elemento ou obxecto de forma permanente ou provisional nas vías obxecto de esta Ordenanza necesitará a previa autorización municipal e rexeranse polo disposto nesta norma e nas leis de aplicación xeral. As mesmas normas serán aplicables á interrupción das obras, en razón das circunstancias ou características especiais de tráfico que poderán levarse a efecto a petición da autoridade municipal.


2.- Non poderán circular polas vías obxecto de esta Ordenanza os vehículos con niveis de emisión de ruído superiores ós regulamentarios establecidos; así como tampouco emitindo gases ou fumes en valores superiores ós límites establecidos e nos supostos de haber sido obxecto dunha reforma de importancia non autorizada. Tódolos conductores de vehículos quedan obrigados a colaborar nas probas regulamentarias de detención que permitan comproba-las posibles deficiencias indicadas.

Artigo 6.- 
Prohíbese arroxar, depositar ou abandonar sobre a vía obxectos que poidan entorpecer a  libre circulación, parada ou estacionamento, facelo perigoso ou deteriorar aquela ou as súas instalacións, ou producir na mesma ou nas súas inmediacións efectos que modifiquen as condicións apropiadas para circular, parar ou estacionar.

Artigo 7.- 
1.- O límite máximo de velocidade de marcha autorizado nas vías do casco urbano reguladas pola presente Ordenanza é de 50 kms por hora sen perxuizo de que a autoridade municipal, vistas as súas características peculiares, poida establecer en certas vías límites inferiores ou superiores.


Todo conductor está obrigado a respecta-los límites de velocidade establecidos e a ter en conta, ademais, as propias condicións físicas e psíquicas, as características e estado da vía, así como as do vehículo e as da súa carga, as condicións meteorolóxicas, ambientais e de circulación e, en xeral, todas aquelas circunstancias en cada momento concorrentes, a fin de adecua-la velocidade do vehículo de maneira que sempre poida deter a marcha do mesmo dentro dos límites do seu campo de visión e ante calquera obstáculo.


2.- Poderase circular por debaixo dos límites mínimos de velocidade nos casos de transportes e vehículos especiais, ou cando as circunstancias do tráfico impidan o mantemento dunha velocidade superior á mínima sen risco para a circulación, así como nos supostos de protección ou acompañamento a outros vehículos, nas condicións que regulamentariamente se establezan.


Nas zonas peatonais, en rúas dun só carril ou de grande aglomeración de persoas, os vehículos non poderán superar a velocidade de 10 kms por hora.

Artigo 8.-

1.- Os/as conductores/as de vehículos deberán axustarse no desenvolvemento da conducción ás normas establecidas na Lei sobre Tráfico, Circulación de Vehículos a Motor e Seguridade Vial e os seus Regulamentos de desenvolvemento.


2.- Queda prohibido conducir todo tipo de vehículos utilizando cascos ou auriculares conectados a aparatos receptores ou reproductores de son, excepto durante a realización das probas de aptitude en circuíto aberto para a obtención de permiso de conducción nas condicións que se determinen regulamentariamente.


Prohíbese a utilización durante a conducción de dispositivos de telefonía móbil e calquera outro medio ou sistema de comunicación, excepto cando o desenvolvemento da comunicación teña lugar sen emprega-las mans nin usar cascos, auriculares ou instrumentos similares.


Quedan exentos de dita prohibición os axentes da autoridade no exercicio das funcións que teñan encomendadas.


3.- Queda prohibido circular con menores de doce anos situados nos asentos dianteiros do vehículo salvo que utilicen dispositivos homologados ó efecto. Así mesmo, queda prohibido circular con menores de doce anos como pasaxeiros de ciclomotores ou motocicletas con ou sen sidecar, por calquera clase de vía. Excepcionalmente permítese esta circulación a partir dos sete anos, sempre que os conductores sexan os pais ou as nais, titores ou persoa maior de idade autorizada por eles, utilicen casco homologado e se cumpran as condicións específicas de seguridade establecidas regulamentariamente.


4.- Prohíbese que nos vehículos se instalen mecanismos ou sistemas, se leven instrumentos ou se acondicionen de forma encamiñada a eludi-la vixilancia dos axentes de tráfico, como igualmente que se emitan ou fagan sinais con dita finalidade.

CAPITULO II

DA SINALIZACIÓN

Artigo 9.-

1.- A sinalización das vías urbanas corresponde á autoridade municipal. A Alcaldía ou o/a Concelleira Delegado/a, ordenará a colocación, retirada e substitución das sinais que en cada caso proceda.


2.- Tódolos usuarios das vías obxecto desta Ordenanza están obrigados a obedece-las sinais da circulación que establezan unha obriga ou unha prohibición e a adaptar o seu comportamento ó mensaxe do resto das sinais regulamentarias que se encontren nas vías polas que circulan.


A estes efectos, cando o sinal impoña unha obriga de detención, non poderán reiniciar a súa marcha o conductor do vehículo así detido ata haber cumprido a finalidade que o sinal establece.

Artigo 10.- 

A instalación, retirada, traslado ou modificación da sinalización requirirá a previa autorización municipal. A autorización determinará a ubicación, modelo e dimensións das sinais a implantar.


O Concello procederá á retirada inmediata de toda aquela sinalización que non esteña debidamente autorizada ou non cumpra as normas en vigor, e esto tanto no concernente ás sinais non regulamentarias como si é incorrecta a forma, colocación ou deseño da sinal.


Prohíbese así mesmo modificar o contido das sinais ou colocar sobre elas ou ó lado de estas, placas, carteis, marquesiñas, anuncios, marcas ou outros obxectos que poidan inducir a confusión, reducir a súa visibilidade ou eficacia, deslumbrar ós usuarios da vía ou distraer a súa atención.

Artigo 11.- 


1.- As sinais de tráfico preceptivas instaladas nas entradas dos núcleos de poboación, rexiran para todo o núcleo, salvo sinalización específica para un tramo de rúa.


2.- As sinais instaladas nas entradas das zonas peatonais e demais áreas de circulación restrinxida ou de estacionamento limitado, rexen en xeral para a totalidade do viario interior do perímetro.

Artigo 12.- 

A orde de prioridade entre os distintos tipos de sinais é a seguinte:



1.- Sinais e ordes dos Axentes encargados da vixilancia do tráfico.

2.- Sinalización circunstancial que modifique o réxime de utilización normal da vía pública.



3.- Semáforos.



4.- Sinais verticais de circulación.



5.- Marcas viais.


No suposto de que as prescricións indicadas por diferentes sinais parezan estar en contradicción entre sí, prevalecerá a prioritaria, segundo o orde a que se refire o apartado anterior, ou a máis restrictiva si se trata de sinais do mesmo tipo.

Artigo 13.- 

A Autoridade Municipal, nos casos de emerxencia ou ben pola celebración de actos deportivos, culturais ou de calquera outra natureza, susceptibles de producir grandes concentracións de persoas ou vehículos, poderán modificar temporalmente a ordenación do tráfico existente e adoptar, no seu caso, tódalas medidas preventivas necesarias para garanti-la seguridade das persoas e vehículos e unha maior fluidez na circulación.

CAPÍTULO III

DA PARADA E ESTACIONAMENTO

Sección 1ª. Da Parada

Artigo 14.-
 
Enténdese por parada toda a inmobilización dun vehículo durante un tempo inferior a dous minutos, sen que o conductor poida abandona-lo. Non se considerará parada a detención accidental ou momentánea por necesidade da circulación.

Artigo 15.-

A parada deberá efectuarse de tal maneira que o vehículo non obstaculice a circulación nin constitúa un risco para o resto dos/as usuarios/as da vía, coidando especialmente a colocación do mesmo. En todo caso, a parada terá que facerse arrimando o coche á beirarrúa da dereita segundo o sentido da marcha, aínda que en vías dun só sentido de circulación tamén poderase facer á esquerda. Os/as pasaxeiros/as terán que baixar polo lado correspondente á beirarrúa. A persoa conductora, si ten que baixar, poderá facelo por outro lado, sempre que previamente se asegure que pode efectua-lo sen ningún tipo de perigo.

Artigo 16.- 
En tódalas zonas e vías públicas, a parada efectuarase nos puntos onde menos dificultades se produzan na circulación. Exceptúanse os casos en que os pasaxeiros sexan persoas enfermas ou impedidas, ou se trate de servicios públicos de urxencia ou de camións do servicio de limpeza ou recollida de lixo.


Nas rúas urbanizadas sen beirarrúa, deixarase unha distancia mínima dun metro dende a fachada máis próxima

Artigo 17.-

Os auto-taxis e vehículos de gran turismo pararán na forma e lugares que determine a Ordenanza Reguladora do Servicio e no seu defecto, con suxeición estricta ás normas que con carácter xeral se establecen na presente Ordenanza para as paradas.

Artigo 18.- 


Os autobuses, tanto de liñas urbanas como interurbanas, unicamente poderán deixar e tomar viaxeiros/as nas paradas expresamente determinadas ou sinalizadas pola Autoridade Municipal.

Artigo 19.-

A Autoridade Municipal poderá requirir ós titulares de centros docentes que teñan servicio de transporte escolar para que propoñan itinerarios para a recollida de alumnos. Unha vez aprobados estes, dita Autoridade poderá fixar paradas dentro de cada ruta quedando prohibida a recollida de alumnos fora de ditas paradas.

Artigo 20.-

Prohíbense as paradas en cascos e lugares seguintes:

a).- Nos lugares prohibidos regulamentariamente ou sinalizados por discos ou pintura.

b).- Cando produzan obstrucción ou perturbación grave na circulación de peóns ou vehículos.

c).- En dobre fila, salvo que aínda quede libre un carril en rúas de sentido único de circulación e dous nas rúas en dous sentidos, sempre que o tráfico non sexa intensivo e non haxa espacio libre nunha distancia de corenta metros.

d).- Sobre os refuxios, isletas, medianas, zonas de protección e demais elementos canalizadores do tráfico.

e).- Cando se obstaculice a utilización normal do paso de entrada ou saída de vehículos e persoas. Así como cando se encontre sinalizado o acceso de vehículos co correspondente vado.

f).- Zonas sinalizadas para uso exclusivo de disminuidos físicos, sobre as beirarrúas, paseos e demais zonas destinadas ó paso de peóns.

g).- A menos de 5 metros dunha esquina, cruce ou bifurcación salvo que a parada se poida realizar en chafáns ou fora destes sen constituír obstáculo ou causar perigo para a circulación.

h).- Nas pontes, pasos a nivel, túneles  e debaixo dos pasos elevados, salvo sinalización en contrario.

i).- Nos lugares onde a detención impida a visión de sinais de tráfico ós/as conductores/as a que estás vaian dirixidas.

j).- Na proximidade de curvas ou cambios de rasante cando a visibilidade sexa insuficiente para que os demais vehículos os poidan rebasar sen perigo ó que esteña detido.

k).- Nas paradas debidamente sinalizadas para vehículos de servicio público, organismos oficiais e servicios de urxencia.

l).- Nos carrís reservados á circulación ou ó servicio de determinados/as usuarios/as como autobuses de transporte público de pasaxeiros ou taxis.

ll).- Nos rebaixes da beirarrúa para o paso de persoas de mobilidade reducida.

m).- Nos pasos ou carrís reservados exclusivamente para o uso de ciclistas.

n).- Nas vías públicas declaradas de atención preferente por Resolución Municipal, salvo que a parada póidase realizar nos chafáns.

ñ).- Cando  se obstaculicen os accesos e saídas de emerxencia debidamente sinalizadas pertencentes a colexios, edificios, locais ou recintos destinados a espectáculos ou actos públicos, nas horas de celebración dos mesmos.

o).- En medio da calzada, aínda no suposto caso de que a anchura da mesma o permita, salvo que estea expresamente autorizado.



p).- Cando se impida a outros vehículos un xiro autorizado.

Sección 2ª.- Do Estacionamento

Artigo 21.-

Enténdese por estacionamento toda inmobilización dun vehículo cuia duración exceda de dous minutos, sempre que non esteña motivada por imperativo da circulación ou polo cumprimento de calquera requisito regulamentario.

Artigo 22.-

O estacionamento deberá efectuarse de tal maneira que o vehículo non obstaculice a circulación nin constitúa un risco para o resto dos usuarios da vía coidando especialmente a colocación do mesmo situando o máis cerca posible do borde da calzada segundo o sentido da marcha, e o evitar que poida poñerse en movemento en ausencia do conductor. A tal obxecto os/as conductores/as terán que toma-las precaucións adecuadas e suficientes e serán responsables das infraccións que se poidan chegar a producir como consecuencia dun cambio de situación do vehículo ó poñerse en marcha espontaneamente ou pola acción de terceiros, salvo que neste último caso existise violencia manifesta.


O estacionamento efectuarase de forma que permita ós demais usuarios a mellor utilización do restante espacio libre.

Artigo 23.-

Os vehículos poderán estacionar en fila, batería e en semibateria.


Denomínase estacionamento en fila ou cordón, aquel en que os vehículos están situados uns detrás de outros e de forma paralela ó bordo da beirarrúa.


Denomínase estacionamento en batería, aquel en que os vehículos están situados uns ó costado de outros e perpendicular  ó bordo da beirarrúa.


Denomínase estacionamento en semibatería, aquel en que os vehículos están situados uns ó costado de outros e oblicuamente ó bordo da beirarrúa.


Como norma xeral o estacionamento farase sempre en fila. A excepción a esta norma, teranse que sinalizar expresamente.


Nos estacionamentos con sinalización no pavimento, os vehículos colocaranse dentro do perímetro marcado.

Artigo 24.-

Nas vías de dobre sentido de circulación, o estacionamento cando non estivera prohibido, efectuarase no lado dereito do sentido da marcha.


Nas vías dun só sentido de circulación e sempre que non exista sinal en contrario o estacionamento efectuarase en ambos lados da calzada sempre que se deixe unha anchura para a circulación non inferior a tres metros.

Artigo 25.- 


As persoas conductoras deberán estaciona-los vehículos tan cerca do bordo como sexa posible, deixando un espacio non superior a 20 centímetros entre o bordo da beirarrúa e a superficie exterior das rodas do vehículo para poder permitir a limpeza de esta parte da calzada.

Artigo 26.-

A Autoridade Municipal poderá fixar zonas na vía pública para estacionamento ou para utilización como terminais de liña de autobuses tanto de servicio urbano como mercaderías interurbano, de non existir para estes últimos,estación de autobuses.


Os vehículos destinados ó transporte de viaxeiros ou de mercadorías de calquera natureza non poderán estacionar nas vías públicas a partir da hora que a Autoridade Municipal determine mediante a correspondente Resolución Municipal.


Os vehículos destinados ó transporte de viaxeiros ou de mercadorías con Masa Máxima Autorizada (M.M.A.) superior a 3.500 kgs non poderán estacionar nas vías públicas urbanas salvo nos lugares expresamente autorizados pola Administración Municipal.

Artigo 27.- 


O Concello poderá establecer medidas de estacionamento  limitado, co fin de garanti-la rotación dos aparcamentos.

Artigo 28.-

A Autoridade municipal poderá establecer e sinalizar zonas para a realización das operacións de carga e descarga. En tal suposto, queda prohibido efectuar ditas operacións dentro dun radio de acción de 50 metros a partir da zona reservada.


1.- Poderán facer uso das reservas de estacionamento para carga e descarga calquera vehículo, sempre que estea destinado ó transporte de mercadorías ou que sen estalo o conductor permaneza no seu interior, que estea realizando operacións de carga e descarga, mentres duren as operacións  e sen superar o tempo máximo de 15 minutos, excepto casos xustificados en que se axustará o tempo ó estrictamente necesario.


2.- O Concello atendendo a circunstancias de situación, proximidade a zonas de estacionamento regulado e con limitación horaria, ou frecuencia de uso, poderá establecer regulacións específicas para a realización de operacións de carga e descarga.


3.- Durante a construcción de edificacións de nova planta os/as solicitantes das licencias de obras deberán acreditar que dispoñen dun espacio no interior das obras destinado ó estacionamento de carga e descarga.


Cando elo non fora posible, as zonas de reserva de estacionamento por obra concederanse a instancia motivada do peticionario quen deberá acreditar, mediante o oportuno informe técnico, a imposibilidade de reservar o espacio referido no apartado anterior. A Autoridade Municipal á vista da documentación aprobada, determinará sobre a procedencia da súa concesión ou sobre os condicionamentos da que se autorice.


A carga e descarga en situacións ou para servicios especiais combustible, mudanzas, operacións esporádicas e excepcionais) deberán ser obxecto de regulación por Resolución da Alcaldía. Nas autorizacións que se concedan farase constar a finalidade, situación, extensión, datas e horarios así como a Masa Máxima Autorizada (M.M.A.) dos vehículos.

Artigo 29.- 



Queda prohibido o estacionamento nos casos e lugares seguintes:



a).- Nos lugares  onde o prohiben as sinais correspondentes.



b).- Onde estea prohibida a parada.

c).- No mesmo lugar da vía pública durante máis de ____ horas consecutivas. Ós efectos expresados só se computarán os días hábiles.

 

d).- En dobre fila en calquera suposto.

e).- Nas zonas sinalizadas como reserva de carga e descarga de mercadorías, nos días e horas en que estea en vigor a reserva; excepto si se trata de vehículos de persoas con mobilidade reducida, debidamente identificados e polo tempo máximo de 15 minutos.

f).- Nas zonas reservadas para estacionamento de vehículos de servicio público, organismos oficiais, delegacións diplomáticas e servicios de urxencia ou policía.

g).- Diante dos accesos de edificios destinados a espectáculos ou actos públicos, en horas de celebración dos mesmos xa que con elo se resta facilidade á saída masiva de persoas en caso de emerxencia.

h).- Cando o vehículo estacionado deixe para a circulación rodada unha anchura libre inferior á dun carril de 3 metros.

i).- nas rúas de dobre sentido de circulación nas cales a anchura da calzada só permita o paso de dúas columnas de vehículos.

j).- Cando se obstaculice a utilización normal do paso a inmobles por vehículos ou persoas.



k).- Cando se obstaculice a utilización normal dos pasos rebaixados

 para persoas de mobilidade reducida.

l).- En condicións que dificulten a saída de outros vehículos estacionados regulamentariamente.



ll).- Nos vados, total ou parcialmente.

m).- Nos carrís reservados á circulación de determinadas categorías de vehículos.

n).- Nos lugares reservados exclusivamente para parada de determinadas categorías de vehículos

ñ).- Nos lugares sinalizados temporalmente por obras, actos públicos ou manifestacións deportivas.

o).- Nos lugares habilitados pola Autoridade Municipal como de estacionamento con limitación horaria, sen coloca-lo distintivo que o autorice. 

p).- Nos lugares habilitados pola Autoridade Municipal como de estacionamento con limitación horaria, cando colocando o distintivo que o autoriza mantéñase estacionado o vehículo en exceso sobre o tempo máximo permitido pola Ordenanza reguladora de esta clase de estacionamentos.

q).- Diante dos lugares reservados para contenedores do Servicio Municipal de Limpeza.

r).- Sobre as beirarrúas, paseos e demais zonas destinadas ó paso de peatóns.

s).- En zonas sinalizadas para uso exclusivo de persoas de mobilidade reducida.



t).- Nas vías públicas, os remolques separados do vehículo motor.



u).- Nas rúas urbanizadas sen beirarrúas.

v).- Fora dos límites do perímetro marcado nos estacionamentos autorizados. 



w).- Na calzada, de maneira diferente á determinada no artigo 23.

TITULO SEGUNDO

DAS ACTIVIDADES NA VÍA PÚBLICA

Carga e Descarga
Artigo 30.- 
As labores de carga e descarga realizaranse en vehículos dedicados ó transporte de mercadorías, ou aqueles que estean debidamente autorizados para elo, dentro das zonas reservadas a tal efecto, e durante o horario establecido e reflexado nas sinalizacións correspondentes.


En canto ó peso e medida dos vehículos de transporte que realicen operacións de carga e descarga axustaranse o disposto pola vixente Ordenanza. Non obstante, pola Alcaldía poderá limitarse en función da capacidade de determinadas vías da cidade.

Artigo 31.-

Habilitarase unha tarxeta para vehículos autorizados ó transporte e que polas súas características (menos de 2.000 kgs), non teñen posibilidade de obter a tarxeta correspondente. Os vehículos deberán de ter características comerciais e/ou de transporte mixto, de dous asentos, cuia actividade en todo ou en parte se desenvolva no seu termo municipal.


Para a concesión de dita tarxeta deberán de aportarse os seguintes documentos:


a).- Particulares:

· I.A.E doutro Municipio.

· Permiso de circulación do vehículo.

· I.T.V. en vigor.

· Imposto Municipal de Circulación do vehículo, si se abono en outro Municipio.

· Seguro en vigor do vehículo.

c).- Comercios ou empresas:

· I.A.E doutro Municipio.

· Permiso de circulación do vehículo.

· I.T.V. en vigor do vehículo.

· Imposto Municipal de vehículos de tracción mecánica, si é doutro  Municipio.

· Seguro en vigor do vehículo.

Artigo 32.- 

A carga e descarga de mercadorías realizarase:

a).- Preferentemente no interior dos locais comerciais e industriais, sempre que reúnan as condicións adecuadas, cando as características de acceso dos viais o permitan.

b).- En zonas reservadas para este fin, dentro do horario reflexado na sinalización correspondente.

c).- Unicamente permitirase a carga e descarga fora das zonas reservadas, nos días, horas e lugares que se autoricen especialmente.

Artigo 33.-

A Alcaldía poderá dictar disposicións que versen sobre as seguintes materias:

a).- Sinalización de zonas reservadas para carga e descarga, nas que será de aplicación o Réxime Especial dos Estacionamentos Regulados e con horario limitado.


b).- Delimitación das zonas de carga e descarga.

c).- Delimitación de peso e dimensións dos vehículos para determinadas vías da cidade.

d).- Horario permitido para realiza-las operacións de carga e descarga, en relación coa problemática propia en diferentes vías e barrios da cidade.

e).- Servicios especiais para realizar operacións de carga e descarga, con expresión de días, horas e lugares.


f).- Autorizacións especiais para:

· Camións de 12 toneladas e media ou máis.

· Vehículos que transportes mercadorías perigosas.

· Outras.

Artigo 34.-


Os camións de transporte superior a 12 e media ou máis toneladas poderán descargar exclusivamente en:

a).- Intercambiadores de mercadorías ou lugar destinado polo Concello para elo.

b).- No interior de locais comerciais e industriais, sempre que reúnan as condicións adecuadas e utilizando traxectos previamente autorizados pola Autoridade Municipal.

c).- Autorización especial para aqueles casos específicos nos que non poidan acollerse o anterior.

Artigo 35.-


As mercadorías, os materiais ou as cousas que sexan obxecto de carga e descarga non se deixarán na vía pública, senón que se trasladarán directamente do inmoble ó vehículo ou viceversa, salvo en casos excepcionais que deberán ser expresamente autorizados e contar coa preceptiva Licencia para a ocupación da vía pública, atendendo en todo caso as condicións que determina a presente Ordenanza sobre realización e balizamento de obras en vía pública.

Artigo 36.-


As operacións de carga e descarga terán que realizarse coas debidas precaucións para evitar ruídos innecesarios, e coa obriga de deixar limpa a vía pública.

Artigo 37.-


As mercadorías cargaranse e descargaranse polo lado do vehículo máis próximo á beirarrúa, utilizando os medios necesarios e persoal suficiente para axiliza-la operación, procurando non dificulta-la circulación, tanto de peóns como de vehículos.


En caso de existir perigo para peóns ou vehículos mentres se realice a carga e descarga deberanse sinalizar debidamente.

Artigo 38.-


Non poderán permanecer estacionados, en zonas habilitadas para carga e descarga, vehículos que non estean realizando dita actividade.

Artigo 39.-


As operacións deberán efectuarse con persoal suficiente para acaba-las o máis rapidamente posible, sendo o límite de tempo autorizado para cada operación, con carácter xeral, de 30 minutos. Excepcionalmente poderase autorizar un período maior de tempo previa solicitude debidamente xustificada e para unha operación en concreto.

Artigo 40.-

Para facilitar o control de tempo máximo  na realización de cada operación de carga e descarga que se estableza no artigo anterior, será obrigatoria a exhibición da hora de inicio da operación, que se colocará no parabrisas de tal forma que quede totalmente visible.

A tal efecto, o Concello poderá instalar máquinas expendedoras de tickets coa hora de inicio de aparcamento en carga e descarga. En caso de non existir ditas máquinas, a hora de inicio do aparcamento colocarase polo usuario, debendo reflexar, en calquera caso, dita hora.


Transcorrido o tempo autorizado de 30 minutos, non poderá encontrarse estacionado en zona de carga e descarga ningún vehículo cerrado sen conductor,k que non realice operacións propias de aparcamento. Considerarase, a tódolos efectos, como non autorizado, podendo incluso ser retirado por grúa, con independencia das sancións que corresponda.

TITULO TERCEIRO

DAS AUTORIZACIÓNS PARA ENTRADA E SAÍDA DE VEHÍCULOS (VADOS)

Artigo 41.-

Está suxeito a autorización municipal o acceso de vehículos ó interior de inmobles cando sexa necesario cruzar beirarrúas ou outros bens de dominio e uso público ou que supoñan un uso privativo ou unha especial restricción de uso que corresponda a tódolos cidadáns respecto a todos bens ou impida o estacionamento ou parada de outros vehículos no fronte polo que se realiza o acceso.

Artigo 42.-

Obrigacións do titular do vado: Ó titular do vado ou a comunidade de propietarios correspondente, seranlle de aplicación as seguintes obrigacións:

1.- A limpeza dos accesos ó inmoble de graxa, aceites ou outros elementos producidos como consecuencia da entrada e saída de vehículos.

2.- Coloca-la sinal de vado permanente en zona visible da porta de entrada ou saída do inmoble, preferentemente no lateral dereito ou no seu defecto, na zona central superior da fachada da porta. Excepcionalmente, en aqueles inmobles con accesos de longo recorrido, permitirase que se coloque en barra vertical.



3.- Á adquisición da sinal de vado aprobada polo Concello.

Artigo 43.- 

A autorización de entrada de vehículo será concedida pola Alcaldía ou Concelleiro-Delegado correspondente ou proposta dos servicios correspondentes.


A solicitude de autorización de entrada de vehículos poderá ser solicitada polos propietarios e os poseesores lexítimos do inmoble ós que se permita o acceso, así como os promotores ou contratistas no suposto de obras.

Artigo 44.-

O expediente de concesión de entrada de vehículos poderá iniciarse de oficio ou previa petición dos interesados e acompañarase da seguinte documentación:

· Plano de situación a escala 1:2.000 da cartografía municipal

· Plano da fachada do inmoble con acotacións expresas da entrada solicitada a escala 1:50.

· Plano de planta e número de prazas existentes por planta.

· Fotografía da fachada do inmoble.

· Licencia de obras e primeira ocupación cando en elos conste expresamente zona ou reserva de aparcamento.

· Licencia de habilitación do local para garaxe (cando requira obra).

· Licencia de modificación de uso (cando non requira obra)

· Licencia de apertura:

· Cando en ela consta expresamente zona de aparcamentos.

· Cando aínda que non conste expresamente se outorgue para o desarrollo de actividade de taller de reparación de vehículos, de venta e aluguer ou exposición de vehículos, lavado e engraxe de vehículos, inspección de vehículos e estacións de servicio.

Cando os documentos esixidos sexan dos expedidos pola Administración actuante, poderá suplirse a súa aportación cando así o faga constar o interesado e facilite os datos necesarios para a localización e verificación da súa existencia pola Administración e se outorgaran trala comprobación dos documentos presentados e emitidos os informes favorables polos Servicios correspondentes.

Artigo 45.-


As entradas de vehículos poden ser dos seguintes tipos:


A.- PERMANENTES:
- Garaxes privados ou de comunidades de propietarios con máis de tres vehículos e unha superficie mínima de 36 metros cadrados.

- Garaxe público con capacidade superior a 10 prazas e talleres con cabida superior a 10 vehículos, sempre e cando acrediten que prestan servicios permanentes de urxencia.

- Garaxes destinados a vivenda unifamiliar

- Edificios ou instalacións de equipamentos comunitarios de carácter sanitario, hospitais e ambulatorios.



- Gasolineiras, estacións de servicio, venda de carburantes.



- Aparcamentos de promoción pública

- Edificios destinados a organismos oficiais, cando a natureza do mesmo o esixe.

B.- LABORAL:


Outorgase ás seguintes actividades:

- Talleres con capacidade inferior a 10 vehículos ou que aínda tendo unha capacidade superior, non xustifiquen que prestan servicio permanente de urxencia.

- Obras de construcción, derribo, reforma e reparación de edificios.

- Almacéns de actividades comerciais.

- Concesionarios de automóbiles, compravenda de vehículos usado e aluguer sen conductor.

- Outras actividades de características análogas.


O horario laboral, establécese con carácter xeral de 9,30 a 20,30 horas con excepción de domingos e festivos.


C.- NOCTURNOS:


Outorgarase vado nocturno nos seguintes casos:

- Os garaxes destinados a comunidades de propietarios ou propietarios individuais nos que a capacidade de local sexa inferior a catro vehículos.

- Ós garaxes de comunidade con capacidade de local superior a 10 vehículos nos casos en que esta modalidade de vado sexa solicitada.


O horario en que se autoriza é de 21,00 a 9,00 horas durante tódolos días da semana.


A Administración poderá iniciar de oficio a concesión de vado en aqueles casos en que coñeza o exercicio de un particular de dereito que lle outorga unha Licencia Municipal para a actividade de garaxe, en cuio caso, comprobada a existencia de dito acto administrativo e previa notificación ó titular da licencia, procederase o seu outorgamento e alta nos Padróns Municipais afectados momento a partir do cal o titular quedará suxeito ó cumprimento das obrigacións derivadas da Ordenanza substantiva e fiscal.

Artigo 46.-


Están constituídas por dous tipos de sinalización:


A.- VERTICAL:

Instalación na porta, fachada ou construcción dun disco de prohibición de estacionamento axustado ó modelo oficial que poderá ser facilitado polo Concello previo abono das taxas correspondentes nas que constará:

· O nº de identificación outorgado polo Concello.

· Os metros de reserva autorizada.

· A denominación do vado:

· Permanente.

· Laboral.

· Nocturno.

Debendo constar nos dos últimos casos, o horario.

· A vixencia do vado no que debe constar o ano en curso.

B.- HORIZONTAL:

Consiste nunha franxa amarela de lonxitude correspondente á do ancho da entrada pintada no bordo ou na calzada xunto ó bordo.


Non se permitirá en ningún caso colocar ramplas ocupando a calzada.


No suposto de que o interesado necesite realizar algunha obra de adaptación do vado deberá pedir o correspondente permiso de obra.


Os gastos que ocasione a sinalización descrita, así como as obras necesarias serán a conta do solicitante, que vira obrigado a mante-la sinalización tanto vertical como horizontal nas debidas condicións.

Artigo 47.-

Os desperfectos ocasionados nas beirarrúas con motivo do uso especial que comporta a entrada e saída de vehículos con ocasión do vado concedido, será responsabilidade dos titulares, quenes viran obrigados a súa reparación a requirimento da autoridade competente e dentro do prazo que ó efecto se outorgue e cuio incumprimento dará lugar á execución forzosa nos termos regulados na Lei de Réxime Xurídico das Administracións Públicas e do Procedemento Administrativo Común.

Artigo 48.-

O Concello poderá suspender por razóns de tráfico, obras en vía pública ou outras circunstancias extraordinarias os efectos da autorización con carácter temporal.

Artigo 49.-


As autorizacións poderán ser revocadas polo órgano que as dictou nos seguintes casos:

· Por ser destinadas a fins distintos para os que foron outorgadas.

· Por haber desaparecido as causas ou circunstancias que deron lugar o seu outorgamento.

· Por non abonar o prezo público anual correspondente.

· Por incumpri-las condicións relativas ós horarios ou carecer da sinalización adecuada.

· Por causas motivadas relativas ó tráfico ou circunstancias da vía pública.

A revocación dará lugar á obrigación do titular de retira-la sinalización, reparar o bordo da beirarrúa o seu estado inicial e entrega-la placa identificativa no Concello.

Artigo 50.-

Cando se solicite a baixa ou anulación da autorización de entrada de vehículos que se viña disfrutando por deixar de usar o local como aparcamento, deberase suprimir toda a sinalización indicativa da existencia da entrada, reparación do bordo da beirarrúa ó estado inicial e entrega da placa nos Servicios Municipais correspondentes.


Previa comprobación do cumprimento destes requisitos polos Servicios Municipais correspondentes, procederase á concesión da baixa solicitada.

TITULO CUARTO

DAS MEDIDAS CAUTELARES

CAPITULO I: Inmobilización do vehículo.-

Artigo 51.-
1.-A policía local poderá inmobiliza-los vehículos que se encontren nos seguintes supostos:

a).- Cando o conductor se negue a someterse ás probas para a obtención da a
alcoholemia, do consumo de psicotrópicos, estupefacientes, estimulantes ou sustancias análogas, ou cando o resultado da proba fose positivo.

b).- Cando o vehículo supera os niveis de ruído, gases e fumes permitidos regulamentariamente.

c).- Cando o vehículo vaia desprovisto de cintos e outros elementos de seguridade obrigatorios.

d).- Cando os conductores de ciclomotores e motocicletas circulen sen o obrigatorio casco homologado.

e).- Cando o vehículo que efectuase unha reforma de importancia non autorizada


f).- Cando o vehículo non este autorizado a circular.

g).- Cando a circulación do vehículo non este amparada polo correspondente seguro obrigatorio.

h).- Cando un vehículo permaneza estacionado en lugares habilitados pola Autoridade Municipal como de estacionamento con limitación horaria sen colocar o distintivo que o autoriza, ou cando se rebase o dobre de tempo abonado o establecido na Ordenanza Municipal.


i).- E en calquera outra circunstancia que legalmente se estableza.  


2.- Os gastos que se orixinen como consecuencia da inmobilización do vehículo será por conta do titular, que deberá abona-los ou garantir o seu pago como requisito previo a levantar tal medida, sen perxuizo do dereito de defensa que lle asiste e da posibilidade de repercuti-lo sobre a persoa responsable que houbera dado lugar a que a administración adopte dita medida.


3.- Cando con motivo dunha infracción, o infractor non acredite a súa residencia habitual no territorio español, o axente denunciante fixará provisionalmente a contía da multa e, de non depositarse o seu importe ou garantirse o seu pago por calquera medio admitido en dereito, procederá á inmobilización do vehículo.

CAPÍTULO II

RETIRADA DE VEHÍCULOS DA VÍA PÚBLICA

Artigo 52.-

A Policía Municipal poderá ordena-la retirada dun vehículo da vía pública e o seu traslado ó depósito municipal de vehículos, cando se encontre estacionado en algunha das seguintes circunstancias.

1. En lugares que constitúan un perigo.

2. Si perturba gravemente a circulación de peatóns ou vehículos.

3. Si obstaculiza ou dificulta o funcionamento de algún servicio público.

4. Si ocasiona perdas ou deterioro no patrimonio público.

5. Si se encontra en situación de abandono.

6. Cando un vehículo permaneza estacionado en lugares habilitados pola Autoridade Municipal como de estacionamento con limitación horaria sen colocar o distintivo que o autoriza, ou cando se rebase o dobre de tempo abandonado conforme o establecido na Ordenanza Municipal.

7. Nos carrís ou partes das vías reservadas exclusivamente para a circulación ou para o servicio de determinados usuarios (carríl-bus, carril-taxi, paradas, disminuidos físicos etc...).

8. En caso de accidentes que impidan continua-la marcha.

9. Nun estado de deterioro tal que houbese obrigado a súa inmobilización.

10. Cando procedendo legalmente á inmobilización do vehículo non houbera lugar adecuado para practica-la mesma sen obstaculiza-la circulación de vehículos ou persoas.

11. En espacios reservados a servicios de seguridade ou urxencia

12. En vías catalogas como de atención preferente (VAP).

13. En calquera outro suposto previsto na Lei ou nesta Ordenanza.

Artigo 53.-

Considerarase que un vehículo encontrase estacionado orixinado unha situación de perigo para o resto de peatóns e conductores cando se efectúe:

1. Nas curvas ou cambios de rasante.

2. Nas interseccións de rúas e as súas proximidades, producindo unha disminución da visibilidade.

3. Nos lugares nos que se impida a visibilidade das sinais de circulación.

4. De maneira que sobresaia do vértice da esquina da beirarrúa, obrigando ó resto de conductores a variar a súa traxectoria, ou dificultando o xiro dos vehículos.

5. Cando se obstaculice a saída de emerxencia dos locais destinados a espectáculos públicos e entretenemento durante as horas de apertura dos mesmos.

6. Na calzada, fora dos lugares permitidos.

7. Nas medianas, separadores, isletas ou outros elementos de canalización do tráfico.

8. En zonas de pavimento sinalizadas con franxas brancas.

Artigo 54.-

Entenderase que o vehículo encontrase estacionado en lugar que perturba a circulación de peatóns e vehículos nos seguintes casos:

1. Cando este prohibida a parada.

2. Cando non permita o paso doutros vehículos.

3. Cando obstaculice a saída ou acceso a un inmoble a través do vado.

4. Cando se impida a incorporación á circulación doutro vehículo correctamente estacionado.

5. Cando se encontre estacionado en dobre fila sen conductor.

6. Cando invada carrís ou parte das vías reservadas exclusivamente para a circulación ou para o servicio dos demáis usuarios.

7. Cando se encontre estacionado nos pasos de peatóns e de disminuidos físicos e nos pasos para ciclistas ou nas súas proximidades.

8. Cando se encontre estacionado na beirarrúa, en islas peatonais e demáis zonas reservadas ós peatóns.

9. En vías de atención preferentes.

10. En zonas reservadas a disminuidos físicos.

Artigo  55.-


O estacionamento obstaculizará o funcionamento dun servicio público cando teña lugar:

1. En paradas reservadas ós vehículos de transporte público.

2. Nos carrís reservados á circulación de vehículos de transporte público.

3. Nas zonas reservadas para a colocación de contenedores de residuos sólidos urbanos ou outro tipo de mobiliario urbano.

4. Nas saídas reservadas a servicios de urxencia e seguridade

5. Nas zonas de carga e descarga, sin autorización.

Artigo 56.- 


Entenderase que o estacionamento  orixina perda ou deterioro do patrimonio público cando se efectúe en xardíns, setos, zonas arboradas, fontes e outras partes da vía destinadas ó ornato e decoro da cidade.

Artigo 57.-


A Autoridade Municipal poderá presumir razoablemente que un vehículo encóntrase en situación de abandono nos seguintes casos:

1. Cando transcorran máis de dous meses que o vehículo fose depositado trala súa retirada da vía pública pola autoridade competente.

2. Cando permaneza estacionado por un período superior a un mes no mesmo lugar e presente desperfectos que fagan imposible o seu desprazamento polos seus propios medios ou lle falten as placas de matriculación. Neste caso, terá o tratamento de residuo sólido urbano de acordo coa normativa ambiental correspondente.

No suposto contemplado no apartado 1), e naqueles vehículos que, aínda tendo signos de abandono, manteñan a placa de matriculación ou dispoñan de calquera signo ou marca visible que permita a identificación do seu titular, requirirase a este, unha vez transcorridos os correspondentes prazos para que no prazo de quince 

días retire o vehículo do depósito, coa advertencia de que en caso contrario, procederase o seu tratamento como residuo sólido urbano.

Artigo 58.-

Os vehículos que ocupen unha praza de estacionamento con horario limitado poderán ser retirados en calquera das circunstancias seguintes:

1. Cando o usuario non abandonase previamente o distintivo de autorización.

A estes efectos, a Autoridade Municipal poderá presumir que non se abandonou dito distintivo cando este non se encontre colocado de forma visible no parabrisas do automóbil.

2. Cando o tempo de ocupación da praza exceda no dobre do abonado polo usuario do vehículo.

Artigo 59.-

Aínda cando se encontren correctamente estacionados, a Autoridade Municipal poderá retira-los vehículos da vía pública nas situacións seguintes:

1. Cando estean aparcados en lugares nos que este previsto a realización dun acto público debidamente autorizado.

2. Cando estean estacionados en zonas de onde se prevea a realización de labores de limpeza, reparación ou sinalización da vía pública.

3. En casos de emerxencia.

O Concello deberá advertir coa antelación suficiente as referidas circunstancias mediante a colocación dos avisos necesarios.


Unha vez retirados, os vehículos serán conducidos ó lugar de depósito autorizado máis próximo, o cal poñerase en coñecemento dos titulares.

Artigo 60.-

Salvo as excepcións legalmente previstas, os gastos que se orixinen como consecuencia da retirada do vehículo e a súa estancia no depósito municipal serán por conta do titular, que terá que paga-los ou garantir o pago como requisito previo á devolución do vehículo, sen perxuizo do dereito de interposición de recurso que lle asiste. Por outro lado, a retirada do vehículo só poderá facela o titular ou persoa autorizada.

Artigo 61.-

A retirada do vehículo suspenderase inmediatamente, si o conductor comparece antes que a grúa iniciase a súa marcha co vehículo enganchado, e toma-las medidas necesarias para facer cesa-la situación irregular na que se encontraba.

Artigo 62.-

Serán retirados inmediatamente da vía pública pola Autoridade Municipal todos aqueles obxectos que se encontren na mesma e non haxa persoa algunha que se faga responsable dos mesmos, os cales serán trasladados ó depósito municipal.


De igual forma actuarase no caso de que o obxecto entorpeza o tráfico de peatóns ou de vehículos, así como si o seu propietario se negara a retira-lo de inmediato.

TITULO QUINTO

DA RESPONSABILIDADE

Artigo 63.-

1.- A responsabilidade das infraccións polo disposto na Lei sobre Tráfico, Circulación de Vehículos a Motor e Seguridade Vial, recaerá directamente no autor do feito no que consista a infracción.


Cando sexa declarada a responsabilidade polos feitos cometidos por un menor de 18 anos, responderán solidariamente por é seus pais, titores, acolledores e cardadores legais ou de feito por este orde, en razón ó incumprimento da obrigación imposta ós mesmos que conleva un deber de preveni-la infracción administrativa que se imputa ós menores.


2.- O titular que figure no Rexistro de Vehículos será en todo caso responsable polas infraccións relativas á documentación do vehículo, as relativas ó estado de conservación, cando as deficiencias afecten ás condicións de seguridade do vehículo e polas derivadas do incumprimento das normas relativas a recoñecementos periódicos.


3.- O titular do vehículo debidamente requirido para elo, ten o deber de identificar ó conductor responsable da infracción e si incumprira esta obrigación no trámite procedimental oportuno sen causa xustificada, será sancionado pecuniariamente como autor da falta grave, cuia sanción impoñerase na súa máxima contía.


Nos mesmos termos responderá o titular do vehículo cando non sexa posible notifica-la denuncia ó conductor que aquel identifique por causa imputable a dito titular.

TITULO SEXTO

DO PROCEDEMENTO SANCIONADOR

Artigo 64.-


Será competencia da Alcaldía-Presidencia, e pola súa delegación do Concelleiro/a en quen puidera delegar, a imposición das sancións por infracción ós preceptos contados na presente Ordenanza.

Artigo 65.-


As denuncias dos Axentes da Policía Local ou Garda Urbana, cando exerzan funcións de vixilancia e control da circulación vial, terán valor probatorio, sen perxuizo do deber de aqueles de aportar tódalas probas que sexan posibles sobre os feitos da denuncia e sen perxuizo así mesmo, das probas que na súa defensa poidan aportar ou designa-los denunciados.

Artigo 66.-

Os vixiantes das zonas de estacionamento limitado viran obrigados a denuncia-las infraccións xerais de estacionamento que observen e as referidas á normativa específica que regula ditas zonas.


Así mesmo, calquera persoa poderá formular denuncia das infraccións ós preceptos da presente Ordenanza que puidera observar.


En ambos caso, a denuncia non terá presunción de veracidade.

Artigo 67.-

Nas denuncias que formulen, tanto a requirimento como de oficio, deberá constar necesariamente:

1. A identificación do vehículo co que houbera cometido a presunta infracción.

2. A identidade do conductor, si esta fora coñecida.

3. Unha relación circunstanciada do feito que se denuncia, con indicación do lugar, data e hora da suposta infracción.

4. Nome, profesión e domicilio do denunciante, datos estes que poderán ser substituídos polo seu número de identificación cando a denuncia fose formulada por un axente da Policía Local no exercicio das súas funcións, ou un Axente controlador da ORA ou vixiante da zona, ambos tamén no exercicio das súas funcións.

Artigo 68.-


Nas denuncias de carácter obrigatorio, o axente denunciante estenderá a denuncia por triplicado, entregando un exemplar ó presunto infractor, remitindo outro exemplar ó órgano instructor do expediente e conservando o terceiro no seu poder.

O boletín de denuncia será asinado polo axente denunciante e o denunciado, sen que a sinatura deste último supoña aceptación dos feitos que se lle imputan.


No suposto de que o denunciado se negue a asinar, o Axente denunciante fará constar esta circunstancia no boletín de denuncia.

Artigo 69.- 


As denuncias de carácter voluntario poderán formularse ante o Axente da Policía Local encargado da vixilancia ou regulación do tráfico que se encontre máis próximo ó lugar dos feitos ou mediante escrito dirixido á Alcaldía-presidencia.


Cando a denuncia se formulase ante os axentes da Policía Local, éstos estenderán o correspondente boletín de denuncia no que farán constar si puideron comprobar persoalmente a presunta infracción denunciada, así como si puideron notificala.

Artigo 70.- 


Recibida a denuncia no Concello, o órgano instructor examinará e comprobará o cumprimento dos requisitos legais establecidos, impulsando, no seu caso, o seu ulterior tramitación.

Artigo 71.-


Como norma xeral, as denuncias de carácter obrigatorio formuladas polos Axentes da Policía Local ou Garda Urbana encargados da vixilancia do tráfico, notificaranse no acto ós denunciados, facendo constar os datos que sinala o artigo 77, 

así como que con elas quedan incoados os correspondentes expediente, e que dispoñen dun prazo de quince días para que aleguen canto estimen conveniente e propoñan as probas que crean pertinentes. Así mesmo deberán conter os seguintes datos:

· Sanción aplicable.

· Instructor e, no seu caso, Secretario do procedemento.

· Órgano competente para a resolución do expediente e norma que lle atribúa tal competencia.

· Indicación da posibilidade de que o presunto responsable poida recoñecer voluntariamente a súa responsabilidade, implicando a terminación do procedemento.

· Indicación do prazo de caducidade.

A omisión de calquera destes requisitos na denuncia impediría entender iniciado un procedemento sancionador de tráfico aínda que se identificase no acto o infractor, debendo adoptarse acto ou acordo de incoación polo órgano competente e notificarse posteriormente ó interesado.

Por razóns xustificadas, que deberán constar no propio boletín de denuncia poderán notificarse as mesmas con posterioridade.


As denuncias formuladas polos Axentes da Policía Local sen parar ós denunciados non serán válidas, alomenos que consten nas mesmas as causas concretas e específicas polas que non foi posible deter o vehículo.


Será causa legal que xustifique a notificación da denuncia en momento posterior, o feito de formularse a mesma en momentos de grande intensidade de circulación ou concorrendo factores meteorolóxicos adversos, obras ou outras circunstancias en que a detención do vehículo tamén poida orixinar un risco concreto.


Así mesmo, a notificación da denuncia poderá efectuarse nun momento posterior cando a autoridade teña coñecemento dos feitos a través de medios de captación e reproducción de imaxes que permitan a identificación do vehículo.


Procederá tamén a notificación da denuncia no momento posterior a súa formulación nos caso de vehículos estacionados cando o conductor non estea presente.

Artigo 72.- 


A efecto de notificacións, considerarase domicilio do conductor e do titular do vehículo aquel que expresamente houbera indicado e, no seu defecto, o que figure nos correspondentes Rexistros de conductores e infractores e de propietarios de vehículos respectivamente.


As notificacións das denuncias que non se entreguen no acto cursaranse ó enderezo requirido no parágrafo anterior, con suxeición o establecido na Lei de Réxime Xurídico das Administracións Públicas e do Procedemento Administrativo Común.

Artigo 73.-


Os expediente sancionadores serán instruídos polos órganos competentes do Concello, que dispoñerán a notificación das denuncias si non o houbese feito o axente denunciante, concedendo un prazo de quince días ó presunto infractor para que formule alegación e propoña as prácticas das probas das que intente valerse.


Das alegacións do denunciado darase traslado ó denunciante para que emita informe no prazo de quince días, salvo que non se aporten datos novos ou distintos dos inicialmente constatados polo denunciante.

Artigo 74.-


Cando fora preciso para a averiguación e cualificación dos feitos, ou para a determinación das posibles responsabilidades, o instructor acordará a apertura dun período de proba por un prazo non inferior a dez días nin superior a trinta.


Só poderá rexeitarse, mediante resolución motivada, as probas propostas polos interesados que resulten improcedentes.


Si a petición do interesado deben practicarse probas que impliquen gastos que non deba aporta-la Administración, esta poderá esixir o anticipo dos mesmos a reserva da liquidación definitiva que se levará a efecto unha vez practicada a proba, unindo os comprobantes que acrediten a realidade e contía dos gastos efectuados.

Unha vez concluída a instrucción do procedemento e practicada a audiencia ó interesado polo órgano correspondente, salvo cando non figuren no procedemento nin sexan tidos en conta na resolución outros feitos e outras alegacións e probas que as aducidas polo interesado, o instructor elevará proposta de resolución ó órgano que teña atribuída a competencia sancionadora para que dicte a resolución que proceda.


O acordo de iniciación dos procedementos sancionadores comunicarase ó instructor, con traslado de cantas actuación existan ó respecto, e notificarase ó denunciante, no seu caso, e ós interesados, entendendo en todo caso por tal ó inculpado. Na notificación advertirase ós interesados que, de non efectuar alegacións sobre o contido da iniciación do procedemento no prazo de 15 días, a iniciación poderá ser considerada proposta de resolución cando conteña un pronunciamento preciso acerca da responsabilidade imputada.


Salvo o suposto contemplado no parágrafo anterior, poderase prescindir do trámite de audiencia cando non figuren no procedemento nin sexan tidos en conta outros feitos nin outras alegacións e probas das aducidas, no seu caso, polo interesado de conformidade co previsto no artigo 3 e no punto 1 do artigo 16 do Rela Decreto 1398/1993, de 4 de agosto, polo que se aproba o Regulamento do Procedemento para o Exercicio da Potestade Sancionadora.

Artigo 75.- 


A resolución do expediente debera ser notificada no prazo dun ano contado desde que se iniciou o procedemento, e decidirá tódalas cuestións plantexadas polos interesados e aquelas outras derivadas do procedemento.


A resolución non poderá ter en conta feitos distintos dos determinados na fase de instrucción do procedemento, sen perxuizo da diferente valoración xurídica.


Si non se notificara a resolución sancinadora transcorrido un ano dende a iniciación do procedemento, ou si non consta un intento de notificación da mesma debidamente acreditado no expediente antes de que finalice dito prazo, producirase a caducidade do procedemento e procederase ó  arquivo das actuacións, a solicitude do interesado ou de oficio polo órgano competente para dictar a resolución, excepto nos 

casos en que o procedemento se paralizase por causa imputable ós interesados ou se suspendese polas actuacións xudiciais a que se refire o artigo 2, apartado 1, do Regulamento de Procedemento Sancionador en materia de tráfico, circulación de vehículos a motor e seguridade vía.


Cando a paralización do procedemento se houbera producido a causa do coñecemento dos feitos pola xurisdicción penal e cando  houbera intervido outra autoridade competente para impoñe-la sanción de multa e que haxa que trasladar o expediente para substancia-la suspensión da autorización administrativa para conducir á Administración Xeral do Estado, o prazo de caducidade suspenderase e reiniciarase, polo tempo que reste ata un ano, unha vez haxa adquirido firmeza a resolución xudicial ou administrativa correspondente.

Artigo 76.-


No suposto de que exista delegación de competencias, contra as resolucións do Concelleiro-Delegado, poderá interpoñerse recurso de reposición no prazo dun mes, ante o Alcalde-Presidente.


As resolucións que poñan fin á vía administrativa serán recorribles na xurisdicción contencioso-administrativa.

Artigo 77.-


O prazo de prescrición das infracción previstas na Lei 19/2001, será o de tres meses para as infraccións leves, seis meses para as infraccións graves e un ano para as infraccións moi graves e para as infraccións previstas no artigo 67.2 da mencionada Lei.


O prazo de prescrición contase a partir do día en que os feitos fosen cometidos. A prescrición interrompese por calquera actuación administrativa da que teña coñecemento o denunciado ou esté encamiñada a averiguar a súa identidade ou domicilio e se practiquen con proxección externa á dependencia en que se orixine. Tamén se interrompe a prescrición pola notificación efectuada de acordo co establecido no artigo 78 da lei 19/2001. A prescrición recomézase si o procedemento se paraliza durante máis dun mes por causa non imputable ó denunciado.


O prazo de prescrición das sancións será dun ano, computado desde o día seguinte a aquel en que adquira firmeza a resolución pola que se impoña a correspondente sanción.


Interromperá a prescrición a iniciaci´`on, con coñecemento do interesado, do procedemento de execución, volvendo a transcurrir o prazo si aquél está paralizado durante mási de un mes por causa imputable ó infractor.

Artigo 78.-


As infracción que pudieran cometerse contra o disposto na presente Ordenanza serán sancionadas coas multas de ata 91 €uros, as graves con multa de 92 €uros a 301 €uros e as moi graves de 302 €uros a 602 €uros.

Artigo 79.-


No caso de infraccións grves poderá impoñerse, ademáis, a sanción de suspensión do permiso ou licencia de conducción polo tempo de ata tres meses. No suposto de infraccións moi graves impoñerase, en todo caso, dita sanción polo período de ata tres meses como máximo.


As sancións de multas poderán facerse efectivas antes de que dicte resolución do expediente sancionador, cunha reducción do 30% sobre a contia correspondente que se haxa consignado correctamente no boletín de denuncia polo axente ou, no seu defecto, na notificación posterior de dita denuncia polo instructor do expediente.

Artigo 80.-


As multas deberan facerse efectivas ós órganos de recaudación da administración xestora, directamente ou a través de entidades bancarias ou de crédito concertadas, dentro dos quince días hábiles seguintes á data en que sexan definitivas na vía administrativa voluntaria.


Transcurrido dito prazo sin haberse efectuado o ingreso, a súa exacción levarase a cabo polo procedemento de apremio.

 DISPOSICIÓN FINAL.-


A presente Ordenanza entrará en vigor unha vez aprobada definitivamente polo Pleno do Concello e publicado o seu texto íntegro no Boletín Oficial da Provincia, transcorrido o prazo previsto no artigo 65.1, da Lei Reguladora das Bases de Réxime Local.

